
ᑐᓴᕈᑎᓕᕆᓂᕐᒥᒃ ᐱᓇᓱᕝᕕᒃ  

  

ᐱᓇᓱᑦᑕᐅᓯᒪᔪᓂᒃ ᑐᓴᕐᑎᓯᒍᑎ 

ᓯᑉᑎᒻᐱᕆᒥᒃ ᓄᕕᒻᐱᕆᒧᑦ 2024-ᒥ 

 

  

ᑐᓴᕈᑎᓕᕆᓂᕐᒥᒃ ᐱᓇᓱᕝᕕᒃ ᐱᓇᓱᖃᑕᐅᕗᖅ ᑐᑭᒧᐊᑦᑎᓯᔨᒻᒪᕆᐅᑉ ᐊᓪᓚᕕᖓᓄᑦ ᐊᓯᖏᓐᓄᓗ ᐱᓇᓱᕝᕕᓄᑦ ᐸᕐᓇᕈᑎᖃᕐᐸᓱᓂ 

ᐱᕙᓪᓕᐊᑎᑦᓯᓱᓂᓗ ᐱᓇᓱᐊᕈᑎᓂᒃ ᐱᕙᓪᓕᖁᑕᐅᑎᓪᓗᒋᑦ ᖃᐅᔨᒪᔭᐅᓂᖏᓐᓄᑦ KRG-ᑯᑦ ᐱᓂᐊᕈᑎᖏᑕ, ᐱᒍᑦᔨᐅᑎᖏᑕ 

ᐊᒻᒪᓗ ᐊᑑᑎᖓᑕ ᐱᕙᓪᓕᑎᑦᓯᓂᕐᒧᑦ ᓄᓇᕕᒻᒥᐅᑦ ᖃᓄᐃᖕᖏᓯᐊᕐᓂᖓᓂᒃ. ᑐᓴᕈᑎᓕᕆᕕᒃ ᐃᑉᐱᒍᓱᑦᑎᐅᕗᖅ ᖃᐅᔨᒪᔭᑦᓭᑦ 

ᐋᕐᕿᓱᕐᓯᒪᓂᖓᓂᒃ ᐃᖏᕐᕋᔪᓂᒃ ᑎᒥᐅᑉ ᐃᓗᐊᒍᑦ ᓯᓚᑖᒍᓪᓗ ᐊᓂᐊᑦᓯᕕᑎᒍᑦ. ᐃᑲᔪᓲᖑᔪᒍᑦ ᐃᓄᓕᒫᑦ ᐅᖃᐅᑎᔭᐅᒍᑎᖏᑦ 

ᐱᑦᔪᑕᐅᓕᕐᒪᑕ, ᖃᕆᑕᐅᔭᒃᑰᑐᓂᓪᓗ ᐊᓪᓚᓕᐅᕐᓂᒥᒃ ᐊᓯᐊᒍᓪᓗ ᑐᓴᐅᒪᓇᕐᑎᓯᓂᕐᒥᒃ ᐱᓇᓱᐊᕈᑎᓂᒃ ᓇᓂᑐᐃᓐᓇᖅ ᓄᓇᕕᒻᒥ, 

ᐱᕕᓕᐅᓲᖑᑦᓱᑕᓗ ᑐᓴᕋᑦᓴᓂᐊᕐᑏᑦ ᑲᒪᒍᑎᖏᓐᓂᒃ KRG-ᑯᑦ ᐱᒍᑦᔨᒍᑎᖏᓐᓂᒃ ᐊᒻᒪᓗ ᓇᓪᓕᐅᓂᖃᕈᑎᒐᓚᖏᓐᓂᒃ. 

ᑐᓴᕈᑎᓕᕆᕕᒃ ᑐᑭᒧᐊᑦᑎᓯᓲᖑᒻᒥᔪᖅ ᐱᖓᓱᐃᓕᕐᕿᖓᔪᓄᑦ ᐅᖃᐅᓯᕐᓄᑦ ᐅᖃᕕᒎᓕᕐᑎᓯᓂᕐᒥᒃ, ᐊᒻᒪᓗ ᑌᒪᖕᖓᓕᒫᖅ 

ᓄᑕᐅᓯᓕᑎᕆᑦᓱᓂ KRG-ᑯᑦ ᐃᓄᓕᒫᓄᑦ ᖃᕆᑕᐅᔭᒃᑯᑦ ᒪᑐᐃᖕᖔᕈᑎᖏᓐᓂᒃ, ᐱᓇᓱᑦᑏᓗ ᐱᑐᑦᓯᒪᐅᑎᒍᑎᖓᓂᒃ ᑎᒥᐅᑉ 

ᐃᓗᐊᓂ ᐊᒻᒪᓗ ᐃᓄᐃᑦ ᑐᓴᐅᒪᐅᑎᒍᑎᖏᓐᓄᑦ ᐊᒻᒪᑲᑦᑕᕕᖏᓐᓂᒃ.   

 

1. ᑐᓴᕈᑎᓕᕆᓂᕐᒥᒃ ᐱᓇᓱᒍᑕᐅᓯᒪᔪᑦ - ᐃᓘᓐᓈᒍᑦ   

▪ ᐅᓂᒃᑳᓂᖓᓂᒃ ᐋᕐᕿᓱᐃᓂᖅ ᐊᒻᒪᓗ ᐃᓂᓪᓚᑎᕆᓂᖅ ᓯᕗᓪᓕᓂ-ᐊᕐᕌᒍᓂ KRG-ᑯᑦ NPS-ᑯᓪᓗ ᐊᕐᕌᒍᑕᒫᑦ 

ᑐᓴᕐᑎᓯᒍᑎᖏᓐᓂᒃ ᑲᔪᓯᖏᓐᓇᑐᖅ. NPS-ᑯᑦ 2022-ᒥ ᑐᓴᕐᑎᓯᒍᑎᖓ ᐊᓪᓗᓅᕐᑕᐅᓯᒪᓕᕐᑐᖅ ᐊᓚᒃᑲᑕᐅᑦᓱᓂᓗ, 

ᐊᒻᒪᓗ ᓇᑲᑎᕆᔨᓄᑦ ᕿᒥᕐᕈᔭᐅᓂᖏᑦ NPS-ᑯᑦ 2023-ᒥ ᑐᓴᕐᑎᓯᒍᑎᖏᑕ ᐱᔭᕇᑲᓵᓕᕐᓱᑎᒃ. ᐃᓗᓕᖏᓐᓂ 

ᐅᓂᒃᑳᕈᑏᑦ 2020-2023-ᒥ KRG-ᑯᑦ ᐊᕐᕌᒍᑕᒫᑦ ᑐᓴᕐᑎᓯᒍᑎᖏᓐᓂ ᐋᕐᕿᓱᕐᑕᐅᓯᒪᓕᕐᑐᑦ ᓇᑲᑎᕆᔨᒧᑦ 

ᕿᒥᕐᕈᔭᐅᓂᖏᑦ 2023-ᒥ ᑐᓴᕐᑎᓯᒍᑏᑦ ᐱᔭᕇᖕᖏᑐᑑᑎᓪᓗᒋᑦ, ᑐᓴᕐᑎᓯᒍᑏᑦ ᐱᔭᕇᕋᑕᖕᖏᑐᑦ ᑐᕌᕐᑐᑦ 

ᐃᓂᓪᓚᑕᐅᓂᕐᒧᑦ ᐊᕐᕌᒎᑉ ᐃᓱᐊᑕ ᓯᕗᓂᐊᒍᑦ. ᐊᓪᓚᓯᒪᔪᓂᒃ ᐊᓚᒃᑫᓂᖅ, ᖃᕆᑕᐅᔭᒃᑯᑦ ᓄᐃᑦᓯᓂᖅ ᐊᒻᒪᓗ 

ᐃᕐᐸᑎᑦᓯᓂᖅ ᑖᒃᑯᓂᖓ ᐊᕐᕌᒍᑕᒫᑦ ᑐᓴᕐᑎᓯᒍᑎᓂᒃ ᐱᔭᕇᓚᖓᔪᖅ ᑕᕐᕿᓂ ᓯᑕᒪᓂ ᙯᔪᓂ.   

▪ ᐃᓄᓕᒫᓄᑦ ᓯᐊᒻᒪᑎᑕᐅᓂᖓ ᓄᓇᕕᓕᒫᒥ ᓯᕗᓪᓕᐹᑦ ᐊᓪᓚᒍᑏᑦ KRG-ᑯᑦ ᕿᒥᕐᕈᐊᒐᓕᐊᖏᓐᓂᒃ ᓄᑖᓂᒃ, ᓄᓇᕕᐅᑉ 

ᓂᐱᖏᓐᓂᒃ, ᐱᔭᕇᕐᓯᒪᔪᖅ. ᐊᓪᓚᓅᕐᑕᐅᓂᖏᑦ ᐊᒻᒪᓗ ᖃᕆᑕᐅᔭᒃᑯᑦ ᓄᐃᒍᑎᖏᑦ ᐋᕐᕿᓱᕐᑕᐅᓚᐅᔪᔪᑦ, ᐊᒻᒪᓗ 

ᕿᒥᕐᕈᐊᒉᑦ ᑭᖑᓪᓕᖏᑦ ᐅᓪᓗᒥ ᐋᕐᕿᓱᕐᑕᐅᓕᕐᒥᓱᑎᒃ ᓄᐃᕕᑦᓴᖓ ᑐᕌᕐᑎᓗᒍ ᔭᓄᐊᕆᐅᑉ ᐱᒋᐊᕋᑖᕐᓂᖓᓄᑦ. 

ᓄᓇᕕᐅᑉ ᓂᐱᖏᑦ ᑲᒪᓗᐊᖕᖑᐊᑐᑦ ᓄᐃᑕᕕᓂᕐᓂᒃ ᓄᓇᓕᓕᒫᑦ ᑲᑎᒪᔨᖏᑕ ᑲᑎᒪᓂᖏᓐᓂ ᐊᓯᖏᓐᓂᓗ 

ᐃᓗᓕᖃᕐᒥᓱᑎᒃ ᐃᑲᔪᕐᑐᓂᒃ ᓄᓇᕕᒻᒥᐅᑦ ᑐᑭᓯᑦᓯᐊᓂᕐᓴᐅᑎᑦᓱᒋᑦ ᐃᑲᔪᕐᓯᐅᑎᓂᒃ ᐊᒻᒪᓗ ᐱᒍᑦᔨᐅᑎᓂᒃ 

ᒪᓂᒻᒥᑎᑕᐅᔪᓂᒃ ᓄᓇᓕᓕᒫᓂ ᑲᕙᒪᖓᓐᓄᑦ.   

▪ ᑐᓴᕈᑎᓕᕆᕕᒃ ᐱᓇᓱᖃᑎᓕᒃ KRG-ᑯᑦ ᐱᓇᓱᕝᕕᖏᓐᓂᒃ ᐊᑦᔨᒌᖕᖏᑐᑦ ᐱᒋᐊᕐᑎᓯᒍᑏᑦ ᑲᒪᒋᑦᓱᒋᑦ, ᐅᑯᐊ 

ᐃᓚᐅᑎᓪᓗᒋᑦ: 

o ᓄᓇᕕᒻᒥ ᒥᕐᖑᐃᓯᕐᕖᑦ 20-ᓂᒃ ᐅᑭᐅᕐᑕᓂᖓᓂᒃ ᖁᕕᐊᒍᑎᖃᕐᓂᖅ. ᐃᕐᖃᐅᒪᒍᑕᐅᓂᖓᑕ ᑕᑯᓐᓇᕋᑦᓴᖓ 

ᓄᐃᑕᐅᓚᖓᔪᖅ ᓄᓇᓕᓕᒫᑦ ᑲᑎᒪᔨᖏᓐᓄᑦ ᑕᑯᑦᓴᐅᑎᑦᓯᓗᓂ ᑕᑯᓐᓇᕋᑦᓴᑎᒍᑦ ᐅᐱᒍᓲᑎᓂᒃ ᐊᒻᒪᓗ 

ᐊᐱᕐᓱᓂᒍᑎᓂᒃ ᓄᓇᕕᒻᒥᐅᓂᒃ ᐊᔭᐅᓪᓚᕆᓚᐅᔪᔪᓂᒃ ᒪᑭᑦᓯᒐᓱᐊᕐᓂᖏᓐᓂ ᒥᕐᖑᐃᓯᕐᕕᒥᒃ ᓯᕗᓪᓕᐹᒥᒃ. 

o ᐊᑦᔨᖏᑦ ᐃᓕᒌᑦ ᓄᓇᕕᒃ-ᑯᐯᒃ 2024-ᒥ ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᖃᕐᑎᓗᒋᑦ ᐃᕐᖃᐅᒪᐅᑎᓂᒃ 

ᐊᑦᔨᖑᐊᖃᐅᑎᖓᓄᑦ ᓄᐃᑕᐅᓚᖓᔪᑦ ᓄᓇᓕᓕᒫᑦ ᑲᑎᒪᔨᖏᓐᓄᑦ. 

o ᐃᓅᓯᐅᑉ ᐊᑭᑐᓂᖓᓂᒃ ᐃᑯᓪᓚᑎᑦᓯᓂᕐᒥᒃ ᐱᓂᐊᕈᑎᓂᒃ ᖃᐅᔨᒪᔭᐅᑎᑦᓯᓂᕐᒥᒃ ᐱᓇᓱᐊᕈᑎ 

ᐊᑐᐃᓐᓇᕈᑦᑎᑕᐅᔪᖅ ᐃᓚᖃᓚᖓᑦᓱᓂ ᓴᓇᒋᐊᑦᓯᐊᓯᒪᔪᓂᒃ ᒪᓕᒋᐊᖏᑦ ᐊᔪᕐᓇᖏᑦᑐᐊᐱᓐᓂᒃ 

ᐱᓂᐊᕈᑎᖏᑎᒍᑦ ᖃᐅᔨᒪᔭᑦᓴᓂᒃ ᐊᒻᒪᓗ ᖃᓄᖅ ᑐᑦᓯᕋᐅᑎᓕᐅᕆᐊᒥᒃ ᑕᑯᓐᓇᑎᑦᓯᒍᑎᓂᒃ. 



2 | P a g e  
 

o ᐊᒥᓱᓄᑦ-ᑐᓴᕈᑎᓄᑦ ᐃᑉᐱᒋᔭᐅᑎᑦᓯᓂᕐᒥᒃ ᐱᓇᓱᓐᓂᖅ, ᐱᖁᔭᓕᕆᓂᕐᒥᒃ ᐱᓇᓱᕝᕕᒃ ᐃᑲᔪᕐᓱᒍ, ᑲᒪᑎᓪᓗᒍ 

ᐱᒍᑦᔨᐅᑎᓂᒃ ᐊᒻᒪᓗ ᐃᑲᔪᕐᓯᒪᒍᑎᓂᒃ ᐊᑐᕐᑕᐅᒍᓐᓇᑐᓂᒃ ᐱᖁᔭᑎᒍᑦ ᐱᓗᑲᑦᑕᐅᑦᓱᑎᒃ ᐋᓐᓂᑕᐅᓯᒪᔪᓄᑦ, 

ᐊᒻᒪᓗ ᓄᓇᓕᓐᓄᑦ ᐃᓚᒋᓕᐅᑎᒋᐊᑦᓯᐊᓂᒃᑯᑦ ᐃᑲᔪᕐᓯᐅᑎᓂᒃ ᑐᕌᖓᔪᓂᒃ ᐱᖁᔭᑎᒍᑦ ᐱᓂᕐᓗᖓᓯᒪᔪᓄᑦ.  

   

▪ ᐱᓇᓱᖃᑎᖃᕐᑐᒍᑦ ᓄᑕᐅᓯᓕᑎᕐᑕᑐᓂᒃ ᐱᑦᓴᓕᕆᓂᕐᒥᒃ ᐱᓇᓱᕝᕕᒥᒃ ᑲᒪᑦᓱᑕ ᑐᖓᓕᕇᓂᒃ NV-ᓄᑦ ᐊᑦᑐᐊᔪᓂᒃ 

ᐃᑉᐱᒍᓱᓐᓂᒥᒃ-ᓴᓇᒍᑎᓂᒃ ᐃᑲᔪᕐᓯᐅᑎᒋᑦᓱᒋᑦ ᑲᔪᓯᓕᕐᑎᓯᒍᑎᓂᒃ 2021-2027-ᒥ ᐱᕕᓃᑦ ᐊᒥᐊᒃᑯᖏᓐᓂᒃ 

ᐊᐅᓚᑦᓯᒍᑏᑦ ᐸᕐᓇᓯᒪᐅᑎᖓᓂᒃ. ᑕᒪᓐᓇ ᐃᓚᓕᒃ ᑐᓴᕐᑎᓯᒍᑎᑦᓴᓂᒃ ᐸᕐᓇᓂᕐᒥᒃ ᐃᓕᖓᑎᓪᓗᒋᑦ ᐅᒃᑯᐃᓯᓂᕐᒧᑦ 

ᐊᕙᑎᒥᒃ ᐱᐅᓕᒪᑦᓯᕕᒻᒥᒃ ᑰᑦᔪᐊᒥ. 

▪ ᐱᕙᓪᓕᐊᓂᖅ ᐃᓗᓕᕐᓂᒃ ᐊᑐᕐᑐᓴᓂᒃ ᓄᑖᓂ ᐃᓄᑐᙯᑦ ᒪᑉᐱᑐᒐᖏᓐᓂ ᐊᐅᓚᑦᓯᔨᓂᒃ ᖃᐅᔨᒪᐅᑎᒋᓗᒋᑦ 

ᑲᔪᓯᖏᓐᓇᑐᖅ, ᐱᓇᓱᖃᑎᖃᕐᒥᓱᑕᓗ ᐱᓇᓱᕝᕕᒥᒃ ᓄᓇᓕᓕᒫᓂ ᓄᓇᓕᓐᓂᓗ ᐱᕙᓪᓕᐊᑎᑦᓯᓂᕐᒥᒃ ᐊᒻᒪᓗ 

ᓄᓇᕕᐅᑉ ᓄᓇᓕᓕᒫᓂ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᐱᒍᑦᔨᔨᖏᓐᓂᒃ ᐋᕐᕿᓱᑦᓯᐊᓯᒪᔪᓕᐅᕐᓱᑕ 

ᐃᑲᔪᕐᑐᑎᒐᓓᑦ ᐊᕕᑦᑐᓯᒪᓂᖏᓐᓂᒃ, ᐅᖃᐅᓯᑦᓴᑕᖏᓐᓂᓗ ᐊᒻᒪᓗ ᐊᑦᔨᖑᐊᖏᓐᓂᒃ. ᓂᕆᐅᓐᓇᑐᖅ ᐃᓗᓕᖏᑦ 

ᐱᐅᓗᖁᑎᖏᓪᓗ ᐱᔭᕇᓛᕐᑎᓗᒋᑦ ᑖᓐᓇ ᐊᕐᕌᒍ ᐃᓱᓕᕋᑕᕐᑎᓇᒍ, ᐊᒻᒪᓗ ᐊᑦᔨᖏᑦ ᒪᑉᐱᒐᖏᓐᓄᑦ 

ᐃᕐᐸᑎᑕᐅᓛᕐᑎᓗᒋᑦ ᐃᓄᑐᖃᕐᓄᑦ ᐃᓘᓐᓀᓂ 14-ᓂ ᓄᓇᓕᓐᓂ 2025 ᐊᕐᕌᒍᖓ ᐱᒋᐊᕋᑖᕐᑎᓗᒍ. 

▪ ᑲᔪᓯᖏᓐᓇᑐᒍᑦ ᐱᓇᓱᖃᑎᖃᕐᓂᑎᓐᓂᒃ ᒪᑭᑕᔭᓪᓗᐊᓂᒃ ᐱᓇᓱᒐᖃᕐᓂᒥᒃ ᐱᓇᓱᕝᕕᒥᒃ ᐱᑦᔪᑎᖃᕐᑎᓗᒍ 

ᐃᓕᑕᕐᓇᐅᑎᓕᐅᕆᐊᑦᓯᐊᓂᕐᒥᒃ ᐃᓅᓱᑦᑐᐃᑦ ᐱᓇᓱᒐᕐᑎᒍᑦ ᐱᒍᑦᔨᔨᖏᑕ (YES) ᐱᓂᐊᕈᑎᖓᓄᑦ, ᐊᒻᒪᓗ 

ᓴᕐᕿᔮᕐᑎᓯᒍᑎᓂᒃ ᓴᓇᔩᑦ ᐱᒋᐅᕐᓴᐅᑎᑎᒍᑦ ᐱᒋᐊᕐᑎᓯᒍᑎᖏᓐᓂᒃ. 

▪ ᑐᓴᕈᑎᓕᕆᕕᒃ ᐱᓇᓱᖏᓐᓇᒥᔪᖅ ᐱᐅᓯᒋᐊᕈᑎᑦᓴᓂᒃ ᐅᖃᕕᒎᓕᕐᑎᓯᓂᒃᑯᑦ ᐱᒍᑦᔨᐅᑎᓄᑦ. ᖃᒻᒥᑯᑦ 

ᐃᓚᒋᐊᕐᑎᓯᓯᒪᔪᒍᑦ ᓇᓗᓀᕐᓯᒪᔪᓂᒃ ᐊᑐᐃᓐᓇᓯᒍᓐᓇᑕᑦᑎᓂᒃ ᐊᒻᒪᓗ ᐱᔪᓐᓇᓯᐊᕐᑐᓂᒃ ᐃᓄᒃᑎᑑᓕᕐᑎᕆᔨᓂᒃ, 

ᐊᒻᒪᓗ ᐱᐅᓭᖏᓐᓇᓱᑕ ᐃᒻᒥᓃᕐᑕᑐᒥᒃ ᐅᖃᕕᒎᓕᕐᑎᒋᐊᓕᓐᓂᒃ ᓄᐊᓭᒍᑎᒥᒃ ᐱᕕᓕᐅᕐᑎᓗᒍ ᐱᓇᓱᕝᕕᓂ 

ᑭᒡᒐᑐᕐᑕᐅᔪᑦ ᑕᑯᒍᓐᓇᓯᓂᖓᓂᒃ ᐅᖃᕕᒎᓕᕐᑎᑕᐅᔪᑦ ᓯᕗᒧᐊᕐᐸᓕᐊᓂᖓᓂᒃ.   

 

2. ᐃᓘᓐᓈᒍᑦ (ᐃᓄᓕᒫᓅᓕᖓᔪᑦ) ᑐᓴᕋᑦᓴᓂᐊᕐᑎᓂᒃ ᑐᓴᕐᑎᓯᒍᑏᑦ 

  

ᑖᒃᑯᓇᓂ ᐅᓪᓗᓂ, ᑖᓐᓇ ᐱᓇᓱᕝᕕᒃ ᓴᖑᐊᑦᓯᖃᑦᑕᓚᐅᔪᔪᖅ ᐊᑐᐃᓐᓇᕈᑦᑎᕆᓂᕐᒥᒃ ᐊᒻᒪᓗ ᐃᕐᐸᑎᑎᕆᓂᕐᒥᒃ 

ᑐᓴᕋᑦᓴᓂᐊᕐᑎᓄᑦ ᐊᓂᑦᓯᒍᑎᓂᒃ ᑕᒪᒃᑯᐊ ᑐᓴᕐᓴᐅᖃᑦᑕᑎᓪᓗᒋᑦ ᓇᓂᓕᒫᖅ ᓄᓇᓕᓐᓂ ᐊᓪᓚᓯᒪᔪᓂ ᐊᒻᒪᓗ 

ᓈᓚᐅᑎᒃᑯᑦ ᑐᓴᕐᑎᓯᒍᑎᓂ.  

▪ ᑐᕐᖃᑕᕐᕖᒃ ᓵᒻᐯᓐ ᔪᐊᕐᑌᓐ ᐊᒻᒪᓗ ᓚᕝᕆᐊᓂᐊ ᐅᓐᓂᓯᐅᕈᑎᓖᒃ ᐱᕙᓪᓕᓯᒪᔪᒥᒃ ᐊᑐᕈᓐᓇᓂᕐᒥᒃ ᑲᕙᒪᒃᑯᑦ 

ᐱᒍᑦᔨᐅᑎᖏᓐᓂᒃ ᓄᓇᕕᐅᑉ ᐃᓗᐊᓂ - ᐱᒍᑦᔨᔨᓂᒃ ᓄᓇᕕᒻᒥ (ᐅᒃᑑᐱᕆ 17) 

▪ KRG ᐊᒻᒪᓗ SAAQ ᐱᓇᓱᖃᑎᒌᓐᓂᖓ ᓄᓇᒃᑰᔫᕐᑎᓂᒃ ᐱᒍᑦᔨᐅᑎᓂᒃ ᐊᒻᒪᓗ ᐊᕐᖁᑎᒥ ᐊᑦᑕᓇᖕᖏᓂᕐᒥᒃ 

ᐱᓂᐊᕈᑎᓂᒃ ᐊᑐᕋᑦᓴᐅᓂᕐᓴᐅᑎᑦᓯᔪᖅ ᓇᓂᓕᒫᖅ ᓄᓇᕕᒻᒥ (ᐅᒃᑑᐱᕆ 11) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᐃᓕᑕᕐᓯᓂᖓ ᓄᓇᕐᔪᐊᑉ ᐅᓪᓗᖓᓂᒃ ᓱᓕᓂᕐᒧᑦ ᐊᒻᒪᓗ ᐋᕐᕿᐅᑎᒋᐊᑦᓯᐊᓂᕐᒧᑦ: 

ᕿᓪᑕ ᓯᕘᐸᓪ ᐅᖃᐅᓯᖏᑦ, KRG-ᑯᑦ ᐃᑦᓯᕙᐅᑕᖓᑕ (ᓯᑉᑎᒻᐱᕆ 30) 

▪ SPVM-ᑯᑦ ᐊᒻᒪᓗ ᓄᓇᕕᐅᑉ ᐳᓖᓯᖏᑦᑕ ᐅᓐᓂᓯᐅᕈᑎᖓᑦ ᐱᒋᐊᕐᑎᓯᓂᕐᒥᓂᒃ ᐊᑕᐅᑦᓯᑯᑦ ᑕᑯᓂᐊᑲᑦᑕᑎᓂᒃ 

ᒪᓐᑐᔨᐊᓪᒥ (ᓯᑉᑎᒻᐱᕆ 23) 

ᑐᑭᒧᐊᑦᑎᓯᔨ ᐱᓇᓱᖃᑎᖃᓚᐅᔪᔪᖅ DGO-ᒥᒃ ᓴᖑᐊᑦᓯᓱᓂ ᐊᐱᕐᓱᓂᒍᑎᓂᒃ ᐊᑦᑐᐊᔪᓂᒃ ᑖᒃᑯᓄᖓ 

ᑐᓴᕋᑦᓴᓂᐊᕐᑎᓄᑦ ᐊᓂᑦᓯᒍᑎᓄᑦ ᑭᒡᒐᑑᑎᒋᑦᓱᒍ ᕿᓪᑕ ᓯᓅᐹᓪᒥᒃ ᐊᓯᖏᓐᓂᓗ KRG-ᑯᑦ ᐅᖃᕐᑎᖏᓐᓂᒃ ᓰᐲᓰ 

ᑕᕐᕋᒥ ᑐᑦᑕᕕᒃᑯᑎᒍᑦ, ᓄᓇᑦᓯᐊᒥ ᑐᓴᕋᑦᓴᑎᒍᑦ, ᕌᑎᐅ-ᑲᓇᑕᒃᑯᑎᒍᑦ ᐊᒻᒪᓗ ᑕᕐᕋᒥᐅᑦ ᓂᐱᖓᑎᒍᑦ (TNI). 

ᓱᓕᐅᒻᒥᔪᖅ, ᐃᑉᐱᒋᔭᖃᕐᒥᔪᒍᑦ ᐃᓘᓐᓈᒎᕐᑐᓂ ᐃᓄᓐᓄᓗ ᑐᓴᐅᒪᒍᑎᓂ ᐅᖄᔭᐅᔪᓂᒃ ᐱᒻᒪᕆᐅᓂᖏᑎᒍᑦ KRG-ᒧᑦ, 

ᓄᐃᑦᓯᓲᖑᑦᓱᑕᓗ ᓇᓪᓕᐅᑎᖏᓐᓇᑕᕐᑐᓂᒃ ᑕᒪᒃᑯᓂᖓ ᐅᖃᕆᐊᑭᓪᓕᑎᕈᑎᓂᒃ ᐳᕐᑐᓂᕐᓴᓄᑦ ᑲᑎᒪᔨᓄᑦ, DGO-ᒧᓪᓗ 

ᐊᒻᒪᓗ ᐱᓇᓱᕝᕕᓄᑦ.  

 

3. ᐃᓄᐃᑦ ᑐᓴᐅᒪᐅᑎᒍᑎᖏᑦ, ᖃᕆᑕᐅᔭᓄᑦ ᐅᒃᑯᐃᖔᕐᕕᒃ, ᐊᒻᒪᓗ ᐱᓇᓱᑦᑏᑦ ᐱᑐᑦᓯᒪᐅᑎᕕᖓ   

ᑐᓴᕈᑎᓕᕆᕕᒃ ᐱᓇᓱᖃᑎᖃᓲᖑᕗᖅ ᐱᓇᓱᕝᕕᓂᒃ ᐃᓚᐅᑎᑦᓯᓯᐊᕐᓱᓂ, ᐊᓪᓚᓂᐊᔭᕐᓂᑐᓂᒃ ᐃᓗᓕᖃᕐᑎᓯᑦᓱᓂ 

ᐅᐸᓘᒪᑎᓐᓇᒋᑦ ᖃᐅᔨᒪᔭᑦᓭᑦ ᓄᐃᑎᕙᑦᓱᒋᑦ ᖃᕆᑕᐅᔭᓄᑦ ᐅᒃᑯᐃᖔᕐᕕᑎᓐᓂ ᐊᒻᒪᓗ ᐃᓄᐃᑦ ᑐᓴᐅᒪᐅᑎᒍᑎᖏᓐᓂ. 

ᑖᒃᑯᓇ ᐅᓪᓗᓂ:  

▪ ᑐᓴᕈᑎᓕᕆᕕᒃ 40 ᐅᖓᑖᓄᑦ ᐱᓇᓱᒐᕐᓂᒃ ᓄᑖᓂᒃ ᐱᔭᑦᓴᕈᕐᑐᓂᒃ ᓄᐃᑦᓯᖃᑦᑕᓚᐅᔪᔪᖅ KRG-ᑯᑦ ᖃᕆᑕᐅᔭᓄᑦ 

ᐅᒃᑯᐃᖔᕐᕕᖓᓂ ᐊᒻᒪᓗ ᐃᓄᐃᑦ ᑐᓴᐅᒪᐅᑎᒍᑎᖏᓐᓂ; ᐊᒻᒪᓗ ᐊᓪᓚᓂᐊᕋᑦᓴᓂᒃ ᓄᐃᑦᓯᖃᑦᑕᓱᓂ ᐊᑦᑐᐊᔪᓂᒃ 

ᓯᓚᕐᓂᓗᓚᖓᓕᕐᒪᑦ ᖃᐅᔨᑎᑦᓯᒍᑎᓄᑦ, ᑕᒫᓂᒃᑯᑦ ᖃᕆᑕᐅᔦᑦ ᐱᑐᕝᕕᖓᑕ ᐱᒍᑦᔨᐅᑎᖏᓐᓄᑦ, KRG-ᑯᑦ 

ᐱᓇᓱᑦᑎᖏᑦᑕ ᐅᓪᓗᖓᓄᑦ, ᓄᕐᕃᑦ 10-ᓂᒃ ᐅᑭᐅᕐᑐᓂᕐᒥᓂᒃ ᓇᓪᓕᐅᓂᖃᕈᑎᖓᓄᑦ, NV-ᓂ ᐃᒥᕐᑕᐅᔪᒥᒃ 

ᐃᒪᕐᒥᒃ ᖃᐅᔨᓴᐅᑏᑦ ᓄᐃᑕᖏᓐᓄᑦ, ᐃᓄᑐᙯᑦ ᐅᓪᓗᖓᓂ ᐊᑐᕐᑕᐅᔪᓄᑦ, ᐊᒻᒪᓗ NPS-ᑯᑦ ᐱᓇᓱᓐᓂᖏᓐᓄᑦ 

ᐃᓚᖃᕐᑎᓗᒍ ᐊᑕᐅᑦᓯᑯᑦ ᐳᓖᓰᑦ ᑕᑯᓂᐊᑲᑦᑕᕈᑎᖏᓐᓂᒃ ᐃᓚᖃᕐᓱᑎᒃ ᒪᓐᑐᔨᐊᓪᒥ ᐳᓖᓯᓂᒃ.  

▪ ᑖᓐᓇ ᐱᓇᓱᕝᕕᒃ ᐱᕙᓪᓕᐊᓯᒪᔪᖅ ᖃᕆᑕᐅᔭᓄᑦ ᐊᒻᒪᕕᒻᒥᒃ ᓄᐃᑦᓯᕕᒋᑦᓱᒍ ᐅᐸᓗᑦᑕᖏᑦᑐᓂᒃ ᐅᖃᕈᑎᓂᒃ 

ᑲᕙᒫᐱᒃᑯᑦ ᓂᕈᐊᕐᓂᖏᑕ ᒥᑦᓵᓄᑦ, ᓂᕈᐊᕋᑦᓴᓕᐅᕐᓂᐅᑉ ᒥᑦᓵᓄᑦ ᐊᒻᒪᓗ ᓂᕈᐊᕐᓂᐅᑉ ᓄᐃᑕᖏᑕ ᒥᑦᓵᓄᑦ. 

▪ ᑖᓐᓇ ᐱᓇᓱᕝᕕᒃ ᐅᖃᖃᑎᖃᖏᓐᓇᑐᖅ ᐊᓯᒥᓂᒃ KRG-ᑯᓂ ᐱᓇᓱᕝᕕᓂᒃ ᐱᑦᔪᑎᖃᕐᓱᓂ ᓄᑖᒥᒃ ᐃᓄᐃᑦ 

ᑐᓴᐅᒪᐅᑎᒍᑎᖏᓐᓄᑦ ᒪᓕᒐᕐᒥᒃ. ᑕᒪᓐᓇ ᑐᕌᕐᑐᖅ ᒪᑭᑦᓯᓂᕐᒧᑦ ᐊᑐᕆᐊᑭᑦᑐᓂᒃ ᑕᓯᐅᕐᓯᒍᑎᓂᒃ 

ᓱᕐᖁᐃᕈᑕᐅᑎᓪᓗᒋᑦ ᐃᓄᐃᑦ ᑐᓴᐅᒪᐅᑎᒍᑎᖏᓐᓂ ᓴᓇᕐᕈᑎᑦᓭᑦ ᐊᒻᒪᓗ ᐱᔭᑦᓴᕈᕐᑐᑦ ᐊᑐᕐᑕᐅᓯᐊᕐᓂᖏᓐᓂᒃ 

ᓲᓱᑦᓴᑐᒥᒃ, ᐊᑐᐃᓐᓇᓯᐊᒥᒃ ᐊᒻᒪᓗ ᑕᑯᑦᓱᒍ ᐱᐅᔪᒥᒃ ᐱᐅᓯᖃᕐᑎᓗᒋᑦ.  

▪ ᑐᓴᕈᑎᓕᕆᕕᒃ ᐱᕙᓪᓕᐊᖏᓐᓇᑐᖅ ᐋᕐᕿᓱᐃᒋᐊᑦᓯᐊᓂᕐᒥᒃ KRG-ᑯᑦ ᖃᕆᑕᐅᔭᓄᑦ ᐅᒃᑯᐃᕕᖓᓂᒃ, ᑎᒥᐅᑉ 

ᐃᓗᐊᒍᑦ ᐱᑐᑦᓯᒪᐅᑎᒍᑎᒥᒃ ᐊᒻᒪᓗ ᐃᓄᐃᑦ ᑐᓴᐅᒪᐅᑎᒍᑎᖏᓐᓂᒃ. ᐱᐅᓭᖏᓐᓇᑐᒍᑦ ᐆᑦᑐᕆᐊᖕᖓᖃᑦᑕᓱᑕᓗ 

ᓄᑖᒥᒃ ᐱᑐᑦᓯᒪᐅᑎᕕᒻᒥ ᐅᒃᑯᐃᕕᑦᓴᑎᒍᑦ ᑕᒻᒪᕇᒃᑯᑎᒥᒃ ᑕᒪᓐᓇ ᐊᑐᕆᐊᖓ ᐃᓱᐊᕐᓂᓴᐅᖁᓗᒍ, 

ᐱᓇᓱᖃᑎᖃᕐᒥᓱᑕᓗ ᐱᓇᓱᕝᕕᓂᒃ ᐱᔭᕇᕐᐸᓕᐊᑦᓱᑕ ᐱᒻᒪᕆᑦᓱᒍ ᐋᕐᕿᒋᐊᕐᑎᓯᓂᕐᒥᒃ ᐅᒃᑯᐃᑕᕐᕕᐅᑉ 

ᐃᓗᓕᖏᓐᓂᒃ. ᑕᒪᓐᓇ ᑐᕌᖓᔪᖅ ᐱᐅᓯᑎᑦᓯᓂᕐᒧᑦ ᐱᑐᒍᓐᓇᓂᕐᒥᒃ, ᐊᑐᕋᑦᓴᐅᓂᖓᓂᒃ ᐊᒻᒪᓗ ᓄᐃᑕᑦᓯᐊᓂᖓᓂᒃ 

ᑖᒃᑯᐊ ᖃᕆᑕᐅᔭᓄᑦ ᐅᒃᑯᐃᑕᕐᑐᑦ ᐳᓛᕐᑎᖏᑦᑕ ᖃᐅᔨᒍᑎᖏᑦ ᑐᑭᓯᒍᑕᐅᖃᑦᑕᓂᐊᕐᒪᑕ ᐊᓕᐊᓇᕐᓗᑎᓪᓗ. 

 

4. KRG-ᑯᓂ ᐊᑦᔨᐅᖏᑦᑐᑦ ᓇᓪᓕᐅᑎᔪᑦ ᐊᒻᒪᓗ ᐃᑲᔪᕐᑕᐅᔪᑦ    

▪ ᑖᒃᑯᓇ ᐅᓪᓗᓂ, ᑐᑭᒧᐊᑦᑎᓯᔨ ᓄᐃᑕᑦᓯᓚᐅᔪᔪᖅ ᓯᕗᓂᕐᒥᒃ ᐃᓱᒪᒍᑎᒥᓂᒃ DGO-ᒧᑦ ᐊᒻᒪᓗ ᐳᕐᑐᓂᕐᓴᓄᑦ, ᐊᒻᒪᓗ 

ᐱᕕᓕᐅᖃᑦᑕᓱᓂ ᐱᓇᓱᑦᑏᑦ ᐊᒻᒪᓗ ᐃᓄᓕᒫᑦ ᑐᓴᕐᑎᑕᐅᒍᑎᖏᓐᓂᒃ ᒪᑯᐊ ᐊᑦᔨᒌᖕᖏᑐᑦ ᑐᑭᐊᒍᑦ: 

o ᐃᓚᐅᓚᐅᔪᔪᖅ KRG-ᑯᑦ ᐳᕐᑐᓂᕐᓴᖏᑕ ᑲᑎᓯᓂᖓᓄᑦ ᑯᐯᒃᑯᑦ ᓄᓇᓯᒪᔪᓂᒃ ᓴᐳᒻᒥᔨᖓᓂᒃ 

(ᓈᒻᒪᖏᑦᑐᓯᐅᕐᑎᒥᒃ) ᐅᖃᖃᑎᒋᑦᓱᒍ ᖃᓄᖅ KRG-ᑯᑦ ᑫᓪᓗᑐᕈᓐᓇᒪᖔᑕ ᐱᕙᓪᓕᓇᕐᓂᓴᐅᓗᑎᒃ ᑯᐯᒃᑯᑦ 

ᑲᕙᒪᖓᑕ ᑐᕐᖃᑕᕐᕕᖏᓐᓂᒃ 

o ᐱᓇᓱᖃᑎᖃᓚᐅᔪᔪᖅ ᐱᖁᔭᓕᕆᓂᕐᒥᒃ ᐱᓇᓱᕝᕕᒥᒃ ᐊᑐᐃᓐᓇᕈᑦᑎᕆᑎᓪᓗᒋᑦ ᓄᐃᑦᓯᖃᑦᑕᑎᓪᓗᒋᓪᓗ 

ᐅᐸᓗᑦᑕᖏᑦᑐᓂᒃ ᖃᐅᔨᑎᑦᓯᒍᑎᓂᒃ ᓂᕈᐊᕐᑎᓯᓂᐅᑉ ᐱᕐᕈᓯᖏᓐᓂᒃ 2024-ᒥ ᑲᕙᒫᐲᑦ ᓂᕈᐊᕐᑎᓗᒋᑦ 

o KRG-ᑯᑦ ᐱᓇᓱᑦᑎᖏᓐᓂᒃ ᐃᓄᓕᒫᓂᓪᓗ ᑐᓴᕐᑎᓯᒍᑎ 2024-ᒥ ᑲᕙᒫᐲᑦ ᓂᕈᐊᕐᓂᖏᑕ ᒥᑦᓵᓄᑦ  

o ᓇᓪᓕᐅᓂᕐᒥᒃ ᐸᕐᓇᓂᖅ ᑐᕌᕐᑎᓗᒍ ᐱᓇᓱᑦᑎᓕᒫᑦ ᐃᓚᐅᑎᓪᓗᒋᑦ ᐱᓇᓱᑦᑏᑦ ᐅᓪᓗᖓᓄᑦ ᓯᑉᑎᒻᐱᕆᒥ   

o ᐃᑲᔪᕐᓯᓂᖅ KRG-ᑯᑦ ᐳᕐᑐᓂᕐᓴᖏᑦᑕ ᐊᓪᓚᑖᖏᑎᒍᑦ ᐊᑦᑐᐊᑎᓪᓗᒋᑦ ᐱᓇᓱᖃᑕᐅᔪᑦ ᑎᒥᖏᓐᓄᑦ 

o ᓇᓪᓕᐅᓂᕐᒥᒃ ᐸᕐᓇᓂᖅ ᐱᑦᔪᑎᖃᕐᑎᓗᒍ ᐊᑕᐅᑦᓯᑯᑦ NPS-ᒪᓐᑐᔨᐊᓪ ᓄᓇᖓᓂ ᐳᓖᓯᒃᑯᑦ ᑐᓴᕋᑦᓴᓂᐊᕐᑎᓂᒃ 

ᑲᑎᓯᓂᖓᓄᑦ  

▪ ᐱᕙᓪᓕᐊᓂᖅ ᑕᑯᑦᓴᓂᒃ ᑭᓇᐅᓂᕐᒧᑦ ᓇᓗᓀᒃᑯᑕᓂᒃ ᐊᑐᕐᓂᐊᓗᓂ KRG-ᑯᑦ ᑕᕐᓴᖓᓂᒃ (ᐃᓚᖃᕐᑎᓗᒍ ᐊᓪᓛᕈᓯᖏᓐᓂᒃ, 

ᐊᑦᔨᖑᐊᖓᓂᒃ ᐊᒻᒪᓗ ᑕᐅᑦᑐᖏᓐᓂᒃ) ᐊᓪᓚᓯᒪᔪᓂᒃ ᑕᑯᑎᑦᓯᒍᑎᓂ, ᐊᓪᓚᓂᐊᒐᕐᓂ ᐊᒻᒪᓗ ᑐᓴᐅᒪᐅᑎᒍᑏᑦ 

ᒪᓂᑎᕈᑎᖏᓐᓂ. ᑐᑭᓯᑎᑦᓯᒍᑏᑦ ᑲᑎᒪᓃᑦ ᐱᓇᓱᕝᕕᓂ ᐊᑦᑐᐊᔪᑦ ᓄᑖᓄᑦ ᒪᓕᒐᕐᓄᑦ ᑲᔪᓯᓛᕐᑐᑦ 2025 

ᐱᒋᐊᕋᑖᕐᓂᖓᓂ.  

▪ ᑖᒃᑯᓇᓂ ᐅᓪᓗᓂ, ᑐᑭᒧᐊᑦᑎᓯᔨ ᓄᐃᑦᓯᓚᐅᔪᔪᖅ ᑐᓴᕈᑎᓕᕆᓂᕐᒧᑦ ᐃᓂᓪᓚᖓᐅᑎᑦᓴᒥᒃ ᐃᑲᔪᕐᓯᒍᑕᐅᓗᓂ NV-

ᓂ ᐅᐃᒪᓇᕐᑐᓕᕆᔩᑦ ᐊᒻᒪᓗ ᕿᓂᕐᑐ-ᐱᐅᓕᑦᓯᔪᑦ ᐱᓇᓱᑦᑎᖏᑕ ᓱᒋᐊᕈᑎᖏᓐᓂᒃ ᓄᓇᕕᒻᒥ ᐃᑯᐊᓪᓚᑐᕐᓂᐊᑏᑦ 

ᐊᕐᕌᒍᑕᒫᑦ ᑲᑎᒪᓂᖓᓄᑦ. 

 

 

ᑐᓴᕈᑎᓕᕆᓂᕐᒥᒃ ᐱᓇᓱᕝᕕᐅᑉ ᐱᓇᓱᑦᑎᖏᑦ - ᒪᑉᐱᒐᕐᒥ ᑭᖑᓪᓕᒥ 

ᐱᓇᓱᑦᑏᑦ  

 

  

ᐊᑎᖓ ᐃᓂᖓ ᑐᕌᕈᑎᖏᑦ 

ᑎᐊᓂᔅ ᐋᐸᑦ ᑐᑭᒧᐊᑦᑎᓯᔨ dabbott@krg.ca 

ext 2250 

ᕉᓯᐅ ᕙᓕᐊᓐᓴ ᑐᓴᕐᑎᓯᒍᑎᓂᒃ ᑲᒪᔨ rvalencia@krg.ca  

ext 2383 

ᔮᓐ ᐹᕐᓯᐊᓗ ᑐᓴᕐᑎᓯᒍᑎᓂᒃ ᑲᒪᔨ jbarcelo@krg.ca  

ext 2400 

ᐸᐅᓗᓯ ᐸᐱᑲᑦᑐᒃ ᐅᖃᕕᒎᓕᕐᑎᓯᔨ ppapigatuk@krg.ca  

ᕌᐳᑦ ᑯᕇᓕ ᐃᓄᐃᑦ ᑐᓴᐅᒪᐅᑎᒍᑎᖏᓐᓂᒃ ᑲᒪᔨ rgreeley@krg.ca 

ext 2386 

ᐋᔅᓕ ᐅᓕᓂᑰ-ᕖᐅᓪ  ᐊᑦᔨᖑᐊᓕᐅᕐᑎ aovail@krg.ca 

ext. 2351 

ᐱᓛᓪ ᐋᓪ-ᒧᑖᑎ  ᖃᕆᑕᐅᔭᓄᑦ ᐱᑐᕝᕕᓕᕆᔨ balmuhtadi@krg.ca  

ext 2284 

ᐃᓄᖃᖕᖏᑐᖅ ᑐᓴᕈᑎᓕᕆᓂᕐᒥᒃ ᑐᑭᒧᐊᑎᑦᓯᔨ  

ᐃᓄᖃᖕᖏᑐᑦ ᑐᓴᕐᑎᓯᒍᑎᓂᒃ ᑲᒪᔨ  

